
A excepcional situacion que vivimos neste 2020
fai que ollemos con maior nostalxia os eventos e
encontros nos que, 4 hora de escribir este artigo,
pouca confianza temos en que se poidan repetir nos
proximos meses. Como con outras moitas cousas, 0
confinamento fixo por en valor mais, se cabe, a for-
tuna que temos de poder reunirnos compafieiros coa

mesma afeccion a navegacion e as embarcacions tra-

dicionais, compartindo anécdotas, venturas e des-
venturas das travesias, corroblas e cantigas. Non
queda outra que animarse mutuamente e coller fol-
gos para cando poidamos facelo, momento para o
que xa queda menos.

De calquera xeito, botar a vista atrds axuda a levar
mellor estes dias, e sorprende a cantidade de even-
tos nos que, dunha forma ou outra, acabamos mer-
gullados e que tentaremos resumir neste artigo.

XIV Encontro Galego de Embarcacions Tra-
dicionais na Guarda (11-14 de xullo do 2019)

Preto de trinta millas nauticas son as que separan o
porto de Bueu e o espigdn que consigue amansar as
augas da costa guardesa. Mais non € tanto a distan-
cia o que preocupa, pois 4 hora de velear ben sabe-
mos que as nosas rutas dificilmente van ir dereitas,
pois tratase do gran tramo a mar aberto e do bravo
que este se pode pofier, e mais tendo en conta que
gran parte dos nosos barcos estan mais ben pensa-
dos para navegar dentro da ria. Contodo, ald fomos.
A travesia organizouse para a fin de semana anterior
ao propio encontro.

Pola nosa parte, saimos de Bueu no bote xeiteiro
que leva o nome da asociacion, Os Galos, a remol-
que do Ave de Paso, que por ené¢sima vez ofreceu-
nos a sua axuda, co Jordeiro como bote auxiliar. A
altura de Ons agardamos polo convoi procedente de
Muros que xa se xuntara con barcos arousans ala
por Salvora. Con rumbo sur, recalamos nas Cies fon-
deando na praia de Rodas, onde fixemos noite. Na
mafiancifia do domingo dia 7 de xullo, ao conxunto
das embarcacions déusenos por exhibirnos por dian-
te das illas para a gravacién dun video, antes de
emprender a marcha cara A Guarda, a onde chega-
riamos preto das cinco, pasando o espigon a remos.
Cara o final do dia, a volta foi en autobus.

O encontro comezaria o xoves seguinte, dia no
que teria lugar un dos momentos mais emotivos, sen
dubida, coa izada das velas de toda a comitiva. O
xubilo de vivir este momento tan sé debeu superado
pola bonita estampa que se formou dende a distan-
cia cos trapos enchendo o corazén da vila guardesa.
Polo demais, a fin de semana completouse entre
pequenas navegacions, concertos e unha rica pro-
gramacion de actividades.

XXIII Encontro Embarcacions Trad. de Bueu

A finais de xullo acaeceria o0 noso propio encon-
tro. Como cada ano, tivemos a sorte de facer unha
destas xuntanzas na nosa vila, entre 0 24 e 0 28, e ver
0noso porto cheo de barcos de madeira.

O venres, xunto coa chegada das primeiras
embarcacions, fixemos un obradoiro de iniciacion a
navegacion tradicional, froito do noso compromiso
coadivulgacion e o achegamento deste mundo, sem-
pre coa esperanza de conseguir novos adeptos e de,
valéndonos dunha expresion do contexto que vivi-
mos, contaxiar as nosas ganas de navegar. O dia
completouse cunha charla no Museo Masso a cargo
do CEMMA (Coordinadora para o Estudo dos
Mamiferos Marifios), que nos puxo ao dia dos pro-
blemas actuais de golfifios, arroaces, caldeirdns,
cachalotes e lobos marifios, cando se desorientan ou
varan, ademais de lembrarnos a normativa para res-
pectar a estes seres. Con todo, os amantes da vela
estamos de sorte, posto que navegar en silencio € o
mellor paraeles.

Cando o sol deixou de picar na tardifia do sabado
tivo lugar unha demostracion de pesca artesanal coa
arte da rapeta na da Banda do Rio. Contamos cuns
enérxicos colaboradores no areal que en ningunha
das duas largadas perderon a fe, ainda que quedaron
algo tristeiros cando devolvemos as capturas ao
mar. O encontro chegaria a stia fin o domingo, coa
derradeiranavegacion de despedida polaria.

XXIV Concentracion de Embarcacions Tra-
dicionais de Combarro

Cara finais de agosto puxemos proa a Combarro
para a XXIV Concentracion de Embarcacions Tra-
dicionais, a cal moi acertadamente coincide co fes-
tival Armadifia Rock, o que provoca unha verdadei-
ra efervescencia na pequena vila pontevedresa. Se
ben a fin de semana poderia resumirse en navegar e
festa para cadanseu dia, ¢ nos pequenos detalles
onde estan a diferencias... e non foron poucos.

De primeiro prato, a néboa acompafiou 4s embar-
cacions o venres, de tal xeito que a intuicion foi a
principal guia dos que decidiron asistir dende o pri-
meiro dia. No noso caso, divisamos Combarro can-
do estabamos a escasos cen metros do porto. A isto
engadeselle algunha trasluchada sobrevida cos refa-
chos que habitualmente se forman a rente da illa de
Tambo, que ademais dalgun susto, levouse por dian-
te unha das varas de portar dos nosos barcos. Unha
vez en terra, o Club Marifio A Reiboa facilitounos o
amarre ¢ deunos un inmellorable trato, feito polo
que aproveitamos estas lifias para agradecerlle tanto
a eles coma ao propio Concello de Combarro as
deferencias recibidas.

Se o venres asistiramos co bote polbeiro Vila de
Bueu e o xa citado xeiteiro Os Galos, o sabado uni-
ronse 4 nosa comitiva a traifia Pescadoira e mais o
Ave de Paso. Coma se estivese preparado, 4 hora da
Regata da Pamplina a vela, levantouse un fresco
noroeste que fixo desta un gozo. Os barcos conta-
banse en decenas, mesturandose aqueles con maior
espirito competitivo e aqueles outros que decidiron
ir mais tranquilamente observando dende fora a
aqueles. Non houbo tanta sorte 0 domingo para a
volta, posto que o aire decidiu pararse en calma
podre, sendo remolcados nalguns dos tramos.

XI Regata do Sepelo, Portonovo

O 31 de agosto tivo lugar unha nova edicion deste
evento ao outro lado da ria. Debido ao forte vento
que a ese dia acompaifiou, a organizacion decretou
que todos os competidores deberian de levar un rizo
como minimo; en todo caso, nos acudimos como
observadores (e tamén gardando parte da vela),
posto que a regata estd pensada para participaren
unicamente dornas.



Pola nosa parte, fomos uns privilexiados especta-
dores en primeira lifia, a bordo do Vila de Bueu ¢
acompafiados unha vez mais polo Ave de Paso, co
que disputamos a nosa carreira particular, co des-
canso de rigor na taberna en terra.

Poiiendo a punto o Rebello

Cando chega a hora de escribir este artigo e parar-
se a pensar nos momentos mais destacados, inevita-
blemente damos cos encontros, tan curtos e inten-
s0s, que centran especialmente a época estival. Con
todo, non podemos deixar de lado o coti4, ¢ dicir,
todo aquilo que acontece no noso pequeno recun-
cho na antiga cetarea de Pescadoira durante a gran
parte do ano, onde reparamos os barcos € pofiemos
todo a punto para desfrutar naqueles.

Este ano centrou a nosa actividade o Rebello, un
bote polbeiro moi semellante ao noso Lagoas (de
feito, dita similitude fai que, hai uns anos, xa nesta
revista nos tivésemos referido a eles como xemel-
gos), e cuxa historia comezou no Centro de For-
macion “A Aixola” de Marin a comezos da década
dos noventa, de onde foi parar xunto cos compafiei-
ros da Asociacion Cultural Dorna da Illa de Arousa.

Anos despois foi cedido aos Galos e, coma un tira-
vira, regresou & Arousa e tornou a Bueu recente-
mente. Neste inverno as tarefas centraronse en reti-
rarlle a pintura e refacerlle algunhas partes danadas
copaso dos anos... e nisto pillounos a epidemia.

Co fin do confinamento retomamos estas activida-
des, subindo o Lagoas en canto puidemos. Quen
sabe, a casualidade igual quere que os xemelgos vol-
van ao mar xuntos outra vez, como daquela.
Ademais, desta volta, deixando a madeira vista,
lucindo unha estética moi semellante.

Asi, ainda que a COVID nos poida privar por un
tempo de compartir grandes e inesquecibles
momentos coas xentes que desfrutamos deste gran
patrimonio herdado que son as embarcacions tradi-
cionais, non podera quitarnos as aventuras espora-
dicas de pequenas e discretas rutas, de gozar de vele-
ar sen preocuparse polo reloxo ou de idear futuras
xuntanzas, en canto nos sexa posible. Dende aqui
mandamos unha mensaxe de animo a todos os tripu-
lantes e avisamoslle de que collan folgos, pois mais

pronto que tarde habémonos atopar. Boa proa!
r

Non podemos rematar estas lifias sen lamentar o
pasamento de Staffan Moérling, o sueco de Ons, figu-
rasen a cal as embarcacidns tradicionais moi proba-
blemente non serian valoradas como se merecen,
nin sequera por ndés mesmos. Por desgraza, a situa-
cion que vivimos arrebatounos de brindarlle unha
homenaxe digna, mais non apaga a tristeza nin o sen-
timento de compromiso de facerlla nun futuro.

A Staffan Mérling, fillo adoptivo de Bueu, gran amante das embarcacions tradicionais e da Illa de Ons.
Quédanos o seu legado. Agradecidxs sempre.
O noso mais sentido pésame para Josefa, familia e achegados.
DEP

X1V Encontro de
Embarcacions
Tradicionais

Entre as candidaturas presentadas para a cele-
bracion deste Encontro. foi elixida a presentada
pola “Asociacion Piueiro” da Guarda, un colectivo
ainda recente que naceu o 21 de outubro de 2017
despois dun tempo de maduracion da idea de recu-
peracion e posta en valor da memoria histérica e
tradicion marifieira da localidade.

Nesta eleccion de Piueiro non cabe dubida que
influiu o seu concepto de proxecto cultural multidis-
ciplinar aberto pois na sua fundacion xa integraran
representantes de colectivos como Orpagu (Orga-
nizaciéon de Palangreiros Guardeses), ANABAM
(Asociacion Naturalista do Baixo Mifio), Confraria
de Pescadores Santa Tecla coa que comparten lo-
cal, Proyecto Socheo (Patrimonio audiovisual da
Guarda e Baixo Mifio), Infomaxe (Asociacién da
Fotografia e dalmaxe) e vecifios a nivel individual.

Neste curto espazo de tempo e de cara a orga-
nizacion do Encontro tamén contarian co apoio do

X1V ENCONTRO,

EMBARCACIONS

TRADICIONAILS
DEGALICIA

IEM (Instituto de Estudos
Mifioranos), do Concello
da Guarda, Confraria, Por-
tos de Galicia e loxica-
mente de Culturgal dan-
dolle a convocatoria des-
taano un certo aire institucional.

Esta presenza é de agradecer polos colectivos
de embarcacions tradicionais xa que tras dos seus
encontros agachase a promocién da cultural local,
a recuperacion da tradicion marifeira e de embar-
cacions antigas que vefien supoier hoxe un gran
elemento de atraccion turistica.

Falabamos da representacion institucional pois
na abertura deste XIV Encontro, ademais dos pre-
sidentes de Culturmar, Manuel Garcia Sendén e
de Piueiro, Joaquin Cadilla, tamén se deron cita a
conselleira do Mar, Rosa Quintana, os membros
da Deputacion, deputados Carlos Lépez Font, Ana




Laura Iglesias e Iria Lamas, asi como a directora
xeral de Patrimonio, Maria del Carmen Martinez.

Desde estas paxinas queremos darlle os para-
béns aos compafieiros de Piueiro polo éxito da cita,
non s6 en canto a asistencia institucional, senén
por conformar un atractivo programa de catro dias
con mais dunha ducia de exposiciéns, feira de arte-
sanato, visitas guiadas, presentacions de publica-
ciéns, obradoiros, actuacions musicais... Cabe re-
saltar, asemade, a gran concorrencia de mais de
oitenta embarcacions das nosas rias, tanto do nor-
te como do sur e de lugares mais lonxanos como
Lisboa, Pais Vasco Cataluia ou Irlanda que con-
verteron o porto da Guarda non sé nun espazo mul-
ticultural marifieiro senén tamén de continuacion
do programa de Culturmar "O mar para tod@s".

Maqueta dun antigo volanteiro

Construcién, traslado e botadura do volanteiro

Unha das embarcacions dos Galos na Guarda

Este proxecto de inclusion que tivo en Muros os
seus inicios, vén practicandose desde 2013 en to-
dos os Encontros e nesta ocasion na Guarda, pro-
piciou que unhas 80 persoas con discapacidade
pudesen disfrutar do seu bautizo de mar.

O volanteiro da Guarda
Nesta breve reseia sobre o XIV Encontro
non podemos deixar sen mencionar outro gran
esforzo colectivo como foi a recuperacion e
botadura dun volanteiro de trece metros de
eslora, embarcacion emblematica da
Guarda xunto coa gamela e sobre
todo a novidosa involucraciéon de
empresas, colectivos e persoas
que contribuiron a financiala
por pezas con aportacioéns de
entre 2.000 e 120 euros.

Contodo, se celebramos a
recuperacion desta embarcacion

desaparecida a comezos do século

XX, tamén debemos dar conta de
que os asteleiros do Minxos, Astilleros
El Pasaje, S. L., ubicados desde
antigo na Pasaxe en Camposan-
cos, deixaron constancia de que
como vén acontecendo noutros
' lugares de Galicia, este seria o ulti-
mo barco que sairia das suas gra-
das.

Ademais deste volanteiro "Piu-
eiro" tamén recibiron o seu bautizo
de mar as dornas "A Surfeira" de
Portonovo e "A Lagarta" de Sada
xunto co choupan "O Brincadeiro"
de Aguete, que se suman as nume-
rosas embarcacions tradicionais
restauradas ou recuperadas.

